ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՀՈՒՆՎԱՐԻ    12-Ի N 57-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
 
1. Անհրաժեշտությունը և նպատակը.
[bookmark: _GoBack] 	Սույն փոփոխության անհրաժեշտությունը պայմանավորված է հաստատության վարչատնտեսական գործառույթների որոշ հիմնական ուղղությունների անվանումների վերանայման անհրաժեշտությամբ, ինչը հնարավորություն կտա գործառույթների պատվիրակման գործընթացն առավել առարկայական և հստակ դարձնել: Անհրաժեշտ է նաև հստակեցնել 5-րդ կետով սահմանված՝ գործառույթները պատվիրակելու մասին հայտերը լիազոր մարմին ներկայացնելու ժամկետները, քանի որ պատվիրակում կարող է իրականացվել գնումների մասին ՀՀ օրենսդրությամբ կենտրոնացված գնումների համար սահմանված կարգով և ժամկետներում: 
2. Ընթացիկ իրավիճակը և կարգավորման նպատակը.
Գործող կարգով վարչատնտեսական գործառույթները պատվիրակելու մասին հայտերը լիազոր մարմին են ներկայացվում մինչև յուրաքանչյուր տարվա հունիսի 1-ը, ինչը կարող է լրացուցիչ դժվարություններ առաջացնել տարվա ընթացքում ըստ անհրաժեշտության պատվիրակման գործընթացի կազմակերպման համար: Գործող կագում հաստատության վարչատնտեսական գործառույթների հիմնական ուղղությունների ձևակերպումները հստակ չեն:
3.  Ակնկալվող արդյունք.
Վարչատնտեսական գործառույթները պատվիրակելու մասին հայտերը լիազոր մարմին կարող են ներկայացվել ցանկացած ժամկետում՝ առանց սահմանափակման: Գործառույթների հիմնական ուղղությունների հստակեցումը հնարավորություն կընձեռի առավել արդյունավետ դարձնել այդ գործառույթների պատվիրակման գործընթացը:
4. Կապը ռազմավարական փաստաթղթերի հետ.
Սույն կարգով սահմանված գործընթացի իրականացումը  բխում է Հայաստանի Հանրապետության կառավարության 2021 թվականի օգոստոսի 18-ի թիվ 1363-Ա որոշմամբ հաստատված՝ ՀՀ կառավարության  ծրագրի «4.3 ԿՐԹՈՒԹՅՈՒՆ» բաժնի 3-րդ պարբերություններով   և 3-րդ պարբերության 5-րդ կետով սահմանված նպատակներից, այն է՝ «Հանրակրթության ոլորտի առկա խնդիրների լուծման համար անհրաժեշտ է հանրակրթության ամբողջական և շեշտակի փոփոխություն, որի հիմնաքարը մինչև 2026 թվականը հանրակրթության նոր չափորոշիչների ամբողջական ներդնումն է հանրապետության բոլոր դպրոցների բոլոր դասարաններում՝ ապահովելով դպրոցական արդիական ու հագեցված ենթակառուցվածքի, ներառական ու զարգացնող միջավայրի, կրթական որակյալ բովանդակության, բարձրորակ ուսուցչական համակազմի և դպրոցների թափանցիկ ու արդյունավետ կառավարման ամբողջություն»։ «ստեղծել արդյունավետ, բաց, կատարողականի և վերջնարդյունքների վրա հիմնված կառավարման և ֆինանսավորման համակարգեր՝ թվայնացնելով գործընթացները, կրճատելով վարչարարությունն ու կոռուպցիոն ռիսկերը, զարգացնելով հաստատությունների կառավարման կարողությունները»:
Միջոցառման անհրաժեշտությունը բխում է «2050 Հայաստանի վերափոխման ռազմավարություն» ծրագրի «Մինչև 2030 թվականի մեգանպատակների»   գործողությունների «1․ Կիրթ և կարողունակ քաղաքացի, ժողովուրդ» համար 01 մեգանպատակի թիրախային արդյունքի ցուցանիշի ապահովման պահանջից: 
ՀՀ կառավարության 2023 թվականի N 351-Ն որոշման Հանրակրթություն բաժնի Նպատակ 4.-ից՝ «Հանրակրթական հաստատությունների ծախսարդյունավետ կառավարման և ֆինանսավորման մոդելների ներդրում»:
Միջոցառման անհրաժեշտությունը բխում է նաև «Հայաստանի Հանրապետության կրթության մինչև 2030 թվականը զարգացման պետական ծրագրի» «Կրթության արդյունավետության բարձրացում» բաժնի 82-րդ կետի «ե» պարբերությամբ՝ «ե. հանրակրթական հաստատություններում վարչատնտեսական և բովանդակային կառավարման գործառույթների տարանջատումը և մասնագիտացումը, վարչատնտեսական կառավարման գործընթացի կենտրոնացումը, ըստ անհրաժեշտության՝ պատվիրակումը մասնավորին կամ համայնքներին,»  սահմանված թիրախային արդյունքների ցուցանիշի ապահովման պահանջից: 

«Հայաստանի Հանրապետության կառավարության 2023 թվականի հունվարի 12-ի           N 57-Ն որոշման մեջ փոփոխություններ կատարելու մասին» Հայաստանի Հանրապետության կառավարության  որոշման նախագծի ընդունումը նախատեսում է պետական բյուջեի ծախսերի նվազեցում հետևյալ հիմնավորմամբ՝
Հաշվարկների համար հիմք է հանդիսացել emis.am համակարգում առկա 1354 պետական ուսումնական հաստատությունների գլխավոր հաշվապահի և հաշվապահի հաստիքների թվի, դրույքի և դրույքաչափի տարեկան գումարի (3,290,489.3) հաշվարկը: 
Գործառույթը պատվիրակելու պարագայում, հաշվի առնելով պատվիրակման ծառայության համար անհրաժեշտ ֆինանսական միջոցները, կանխատեսվում է 15%-ի տնտեսում՝ գնումների համակարգողի դեպքում՝ տարեկան 761,700.6 ՀՀ դրամի 15%-ի չափով՝ 114.255.1 ՀՀ դրամ, գլխավոր հաշվապահի և հաշվապահի հաստիքների դեպքում՝  տարեկան 3,290,489.3 ՀՀ դրամի 15%-ի չափով՝ 493.573.4 ՀՀ դրամ:

«Հայաստանի Հանրապետության կառավարության 2023 թվականի հունվարի 12-ի           N 57-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունմամբ այլ իրավական ակտերում փոփոխություն կատարելու անհրաժեշտությունը բացակայում է: 

